
AANLYN EREDIENSTE

Tydens vlak 3 van inperking word geen eredienste in die kerkgebou
aangebied nie. Dienste is wel aanlyn via www.stellenberg.co.za, of die

gemeente se YouTube-kanaal beskikbaar.

31 Januarie 2021
Oggenddiens aanlyn vanaf 06:00 | Ds. Marius Breytenbach

Meditatiewe diens aanlyn vanaf 06:00 | Ds. Philipp Dietmann
Familiediens direkte uitsending om 09:30 | Ds. René Potgieter

Jeugdiens direkte uitsending om 18:00 | Ds. Hanno Ackerman

KATEGESE-INSKRYWINGS VIR 2021

Inskrywing vir kategese vind vanjaar slegs aanlyn plaas. Besoek asb. ons
webwerf (www.stellenberg.co.za) om jou kind/tiener in te skryf. Almal
moet asseblief inskryf, al was jy voorheen by die kategese ingeskakel,
sodat ons kan beplan vir hoeveel kinders/tieners ons lesmateriaal, ens.
moet voorberei. Ons sal dit waardeer indien almal die aanlyn inskry-

wings teen Sondag |4 Februarie 2021 afhandel.
KATEGESE BEGIN 31 JANUARIE

Ouers en graad I’s tot 7’s word uitgenooi om na afloop van die fami-
liediens (10:10) by die aanlyn kategese aanbieding aan te sluit. Gebruik
die volgende Zoom-skakel om die aanbieding te sien en aan die in-

formele gespreksgroep deel te neem:

https://zoom.us/j/92326133137?
pwd=dTVreX]LOXFzdVNrTUp0aVpZUzdJUT09. Besprekingsmateriaal

asook ’n inligtingstuk is op www.stellenberg.co.za beskikbaar.

Tieners kan na afloop van die Relevantdiens om 18:00 ook aan die

Zoom-byeenkomste deelneem.

STELLENBERG
GEMEENTE

GEBEDSVERSOEKE

Gebedsversoeke kan
aan ds. René
Potgieter by
079 893 8104
gestuur word.

DAAGLIKSE
STEMBOODSKAPPE

Indien jy graag na die
daaglikse boodskap
('n stemopname deur
leraars) op jou selfoon
wil luister, stuur asb.’n
WhatsApp, of 'n Tele-
gramboodskap met jou
naam + van +
stemboodskap na
083 611 4720.

EDELWEISS BEDIENING

Huisdiens Sondag
7 Februarie om 18:00.

Tema: Vertroue as jy
vrees die Here is nie
altyd by jou nie.

Deut. 11:8-16

Die skakel wat gebruik
kan word om na die
diens te kyk sal op vol-
gende Sondag se
bulletin wees.



[ ONS GLO: JESUS, ONS VERLOSSER, LEEF! ]

MET LEEDWESE
Ons neem afskeid van Jo-Marié Botes (27/07/1960 - 21/01/2021). Sy

was sedert 1989 'n lidmaat van Stellenberg-gemeente. Ons opregte
meegevoel met haar man, Johann, asook haar twee seuns, Johann en
Daneel, wat sy agterlaat. Jo-Marié was ’'n onderwyseres en haar man,
Johann Botes, is 'n onderwyser by Hoérskool Stellenberg. Geen

begrafnisreélings is nog bekend nie.

ALMANAKKE 2021
Almanakke kan weeksdae tussen 08:00 en 14:00 by die kerkkantoor

afgehaal word. Neem asseblief kennis dat die jaarbeplanning wat op
die almanak uiteengesit is, onderhewig is aan Covid-19-inperkings-
maatreéls en aanpassings rakende eredienste, kategese en gemeente-

byeenkomste sal op die webwerf en bulletin aangekondig word.

BYBELLEESPROJEK

Ons wil lidmate uitdaag om hierdie jaar die Bybel van voor tot agter
deur te lees. Die Bybel is ook vanjaar ons sentrale tema met die oog
op preke. Die Stellenberg Bybelskoolsessies gaan ook aansluit by die
oorhoofse Bybelleesprojek. Die eerste twee sessies van die Bybel-
skoolkursus kan aanlyn op www.stellenberg.co.za gekyk word. Nuwe

sessies sal kwartaalliks bygevoeg word.

Jy kan jou eie Bybelvertaling gebruik om by die Bybelskoolkursus, of
die Bybelleesprojek in te skakel, maar ons beveel tog aan dat lidmate
die nuwe vertaling bekom. ’n Gratis Bybelleesgids kan by die

kerkkantoor afgehaal word.

ONDERSTEUNING AAN LIDMATE

Heelwat meer mense in ons omgewing en gemeente word skielik deur

die tweede golf van die Covid-19-pandemie geraak. Ons wil graag waar

moontlik mense wat siek is, asook hulle gesinne, ondersteun en versoek

dat lidmate asseblief vir ds. René Potgieter in kennis stel indien u weet
van 'n vriend, familielid, of iemand in die onmiddellike omgewing wat

ernstig siek is. Kontak ds. René Potgieter by rene@stellenberg.co.za/
079 893 8104.

STELLENBERG
ONDERSTEUNING-
SENTRUM
SOS bied berading en
mediasiedienste deur
professionele persone
aan. 'n Kliniese
sielkundige, spraak- en
arbeidsterapeute, 'n
besigheids- en
lewensafrigter, asook 'n
musiekterapeut se
dienste word aangebied.
Maak gerus 'n afspraak
by 021 976 8029
(09:00 tot 13:00) of
stuur 'n e-pos na

sos@stellenberg.co.za.

ELEKTRONIESE NUUS

Maak seker dat jy
elektroniese nuus van die
gemeente ontvang. Jy
kan die bulletin, asook
die skakel na die aanlyn
eredienste weekliks per
€-pos ontvang, asook die
gemeente se maande-
likse nuusblad, Stellen-
berger. Stuur jou
e-posadres na
sanel@stellenberg.co.za
om op die verspreidings-

lys geplaas te word.



[0 NS STREEF: OM MET DIE LIEFDE VAN CHRISTUS OOR ALLE GRENSE UIT TE REIK

TERUGVOER OOR FINANSIES

Soos voorheen verduidelik, is die gemeente se uitgawes in 2020
drasties gesny. Personeel se salarisse is teen einde Mei met 20% en
vanaf einde November tot op hede met 10% ingekort. Terreinperso-
neel ontvang wel sedert September 2020 hulle volle salarisse. Verho-

gings wat vanaf Maart 2020 in werking sou tree, is ook gekanselleer.

Ons is egter baie dankbaar teenoor lidmate wat steeds op finansiéle

gebied by die gemeente se werksaamhede betrokke gebly het.

« Maandelikse dankoffer en bankkollekte: Hierdie twee items
word saam bereken, omdat dit problematies is om presies te
oordeel waarvoor lidmate per elektroniese betaling bydra. Die
gesamentelike begrote bedrag is R5 400 000. Tans staan die inkom-
ste op R4 970 174. Ons vertrou dat ons teen einde Februarie die
begrote bedrag sal bereik. Ons loof die Here regtig vir lidmate se
offervaardigheid.

« Tiendemaandinsameling: Ons verwagtinge is werklik oortref en
teen die agtergrond van die aangepaste begroting van
R930 000 staan ons tans op Rl 181 280 (m.a.w.R 251 280 bo dit
wat begroot is).

« Feesmark: Uiteindelik is daar in ooreenstemming met Covid-19-
regulasies 'n aangepaste opskietmark gehou. Hier het die inkomste
uiteindelik op R715 886 gerealiseer — R670 886 meer as die
begrote bedrag.

WHATSAPP-GROEPE

Lidmate wat verkies
om voortaan nie
meer die WhatsApp-
toepassing op hulle
slimfone te gebruik
nie, kan die bulletin,
die skakel na die
preke, of die
daaglikse stem-
boodskap, ook deur
middel van die Tele-
gram-toep op hulle

slimfone ontvang.

Die gemeente se
WhatsApp-groepe sal
egter voortgaan en
lidmate wat aanhou
om die WhatsApp-
toep te gebruik, sal
steeds die bulletin en
die skakel na ere-
dienste weekliks op
Vrydae en die stem-
boodskappe daagliks
per WhatsApp

ontvang.



[ONS LEEF: AS GETUIES EN VOLGELINGE VAN CHRISTUS

FINANSIELE BYDRAES

Leraars en die kerkraad is opreg dankbaar teenoor lidmate wat die
gemeente se werksaamhede finansieel ondersteun, te midde van die
finansiéle uitdagings wat die Covid-19-pandemie ook aan lidmate stel.

Bydraes kan soos volg gemaak word:

EFT-betaling SnapScan

[m] i [m]
.":!;!: T
kerkkantoor se stoep

bia
gegooi word. Die posbus Er. ;

word daagliks leeggemaak

Kontantbydraes

Dit kan oorbetaal
word na ABSA-
tjekrekening

145 058 001 I,
takkode 632005.

Kan by die kerkkantoor
inbetaal word, of in die

beveiligde posbus op die

VAKATURE VIR FINANSIELE BESTUURDER

Die gemeente beskik oor ’n vakature vir 'n voltydse finansi€le
bestuurder. Tersiére finansiéle kwalifikasie, asook bewese
ondervinding is vereistes. Die suksesvolle kandidaat moet oor die ver-

moe beskik om

¢ Die dag tot dag finansiéle pligte, verantwoordelikhede en kontroles

van die gemeente self te kan behartig;

e Finansiéle verslae betyds en akkuraat voor te berei en te ontleed vir

die onderskeie gebruikers daarvan;

e In spanverband te kan saamwerk, maar ook om onafhanklik te kan
skakel met interne en eksterne belanghebbendes; terwyl ervaring en

kreatiwiteit in 'n niewinsgewende milieu ook in ag geneem sal word.

Stuur asb.’n dekbrief waarin u motiveer waarom u aansoek doen vir die
pos, sowel as 'n volledige CV met ’n afskrif van u ID-dokument, voor

|2 Februarie 2021 om 12:00 na stellenberg@stellenberg.co.za. Die pos-

beskrywing kan ook by die e-posadres aangevra word.

Diensaanvaarding | Maart 2021 of so spoedig moontlik daarna.

SKAKELS NA AANLYN
EREDIENSTE

Wil jy graag na die
aanlyn eredienste op
jou selfoon kyk?
WhatsApp, of stuur 'n
Telegramboodskap
na 0836114720
met jou naam + van
+ aanlyn eredienste.
Jy sal dan weekliks
die skakel na die aan-
lyn diens per
WhatsApp/Telegram
op jou selfoon

ontvang.

DRUKFOUT OP DIE
ALMANAK

Let asb. daarop die
almanakke wat op 18
en 19 Januarie uitge-

deel is, het 'n
drukfout by die
gemeente se bank-

rekeningnommer.



